
ဟဒတ်စ် (ဝူဿွူပျက်ခြင်း)ဖြစ်သွားလျှင်
ဝူဿွူပြန်မလုပ်မချင်း အသင်တို့အနက်

တစ်ဦးတစ်ယောက်၏ဆွလာသ်ကို အလ္လာဟ်အရှင်မြတ်
လက်ခံတော်မူမည် မဟုတ်ပေ။

အဗူဟုရိုင်ရဟ်(ရဿွိယလ္လာဟုအန်ဟု)က ဆင့်ပြန်ခဲ့သည်။ အလ္လာဟ်အရှင်မြတ်၏
ရစူလ်တမန်တော်(ဆွလ္လလ္လာဟုအလိုင်ဟိဝစလ္လမ်)က မိန့်တော်ကြားတော်မူသည်။ ဟဒတ်စ်

(ဝူဿွူပျက်ခြင်း)ဖြစ်သွားလျင် ဝူဿွူပြန်မလုပ်မချင်း အသင်တို့အနက်
တစ်ဦးတစ်ယောက်၏ဆွလာသ်ကို အလ္လာဟ်အရှင်မြတ် လက်ခံတော်မူမည် မဟုတ်ပေ။

[ဤဟဒီးဆ်သည် ဆွဟီးဟ် အဆင့်ရှိသည်။] [ဗုခါရီကျမ်းနှင့် မွတ်စ်လင်မ်ကျမ်း။]

အမြော်မြင်နှင့်  ပြည့်စုံတော်မူသော  အလ္လာဟ်အရှင်မြတ်သည်  ဆွလာသ်ဆောက်တည်ရန်
ရည်ရွယ်သောသူအား  ကောင်းမွန်လှပသည့်  အခြေအနေမျိုးဖြင့်သာ  ဆွလာသ်ဆောက်တည်ရန်
လမ်းညွှန်ထားသည်။  အဘယ်ကြောင့်ဆိုသော်  ဆွလာသ်ဆောက်တည်မှုသည်  ဖန်ဆင်းရှင်နှင့်
အရှင်မြတ်၏  ကျွန်ကြားတွင်  ခိုင်မာသော  ဆက်သွယ်မှုဖြစ်သည်။  ဆွလာသ်သည်
အလ္လာဟ်အရှင်မြတ်နှင့်  တီးတိုးစွာလျှောက်ထားပြောဆိုသည့်  လမ်းလည်းဖြစ်သည်။
ထို့ကြောင့်  ဆွလာသ်ဆောက်တည်ရာတွင်  ဝူဿွူပြုရန်နှင့်  သန့်ရှင်းစင်ကြယ်မှုရှိရန်
၎င်းအား အရှင်မြတ်က အမိန့်ပေးထားတော်မူပြီး သန့်ရှင်းစင်ကြယ်မှုမပါရှိသော ဆွလာသ်သည်
လက်ခံသဘောတူခြင်းခံရမည် မဟုတ်ကြောင်း အသိပေးတင်ပြထားသည်။

